
КОМИ РЕСПУБЛИКАСА СЬÖМ ОВМÖС МИНИСТЕРСТВО ЙЫЛЫСЬ ПОЛОЖЕНИЕ

Панас

Коми Республикаса сьöм овмöс министерство лоö Коми Республикаса олöмö пöртысь власьт органöн, коді аслас компетенцияын нуöдö Коми Республикаын öтувъя финансöвöй, бюджетнöй да вот политика да веськöдлö тайö юкöнын Коми Республикаса министерствояслöн да олöмö пöртысь власьт мукöд органлöн уджöн.

Министерстволöн медшöр могъяс да удж
Министерстволöн шöр могъясöн лоöны:

сетöм компетенцияын Коми Республикаса государственнöй финансöвöй, бюджетнöй да вот политика лöсьöдöм да олöмö пöртöм;

Коми Республикаса бюджетнöй политика, сьöм да бюджет планируйтан методъяс, сьöмöм могмöдöм да отчётносьт,  бюджеткостса йитöдъяс бурмöдöм;

Коми Республикаса министерствояскöд да олöмö пöртысь власьт мукöд органкöд öтвылысь Коми Республикаса экономикаö содтöд сьöм ресурсъяс да инвестицияяс кыскöм кузя мераяс лöсьöдöм да олöмö пöртöм;
сетöм компетенцияын Коми Республикаса республиканскöй бюджетысь сьöм торъя могöн видзöм бöрся государственнöй сьöм контроль нуöдöм. 

Министерство сылы сетöм могъяс серти вöчö татшöм шöр удж:

индöм ногöн котыртö Коми Республикаса шöр кад кежлö финансöвöй план бала, Коми Республикаса республиканскöй бюджет бала, Коми Республикаса öтувъя бюджет бала лöсьöдöм кузя удж, дасьтö Коми Республикаса республиканскöй бюджетысь федеральнöй да региональнöй вотъясысь, öктасъясысь, мукöд сикас мынтысьöмысь  меставывса бюджетъясö мынтöмъяслысь нормативъяс, Коми Республикаса республиканскöй бюджетысь меставывса бюджетъяслы сьöм отсöг ыджда да сикас индöм кузя вöзöмъяс;

дасьтö Коми Республикаса öтувъя бюджетлы прогноз, лöсьöдö Коми Республикаса шöр кад кежлö финансöвöй план бала, Коми Республикаса республиканскöй бюджет бала да индöм ногöн сетö найöс Коми Республикаса Правительствоö видлалöм вылö;

аслас компетенцияын участвуйтö сьöм рынок сöвмöдан юкöнын öтувъя государственнöй политика олöмö пöртöмын; 

индöм ногöн котыртö да збыльмöдö Коми Республикаса республиканскöй бюджет, видзöдö Коми Республикалöн республиканскöй бюджетса сьöмöн медшöр вöдитчысьясöн, вöдитчысьясöн да сьöм босьтысьясöн Коми Республикаса республиканскöй бюджет олöмö пöртöм бöрся;

видзöдö Коми Республикаса республиканскöй бюджетысь сьöм торъя могöн да тöлкöн видзöм бöрся, нуöдö бюджетнöй обязательствояслысь учёт, аслас компетенцияын котыртö да нуöдö Коми Республикалöн республиканскöй бюджетса сьöмöн медшöр вöдитчысьяслысь, вöдитчысьяслысь да сьöм босьтысьяслысь öтувъя ревизияяс;  

Коми Республикаса экономика сöвмöдан министерствокöд öтвылысь участвуйтö инвестиционнöй политика лöсьöдöмын, Коми Республикаса республиканскöй бюджет тшöт весьтö инвестиционнöй да инновационнöй удж нуöдöм кузя вöзйöмъяс дасьтöмын. 

